საქართველოს საგარეო საქმეთა სამინისტროს
საერთაშორისო ეკონომიკურ ურთიერთობათა დეპარტამენტის დირექტორს
ბატონ ვალერიან გვალიას

ბატონო ვალერიან,
თქვენი 2019 წლის 27 ივნისის N01/25738 წერილის პასუხად, რომელიც ეხება უნგრული  საერთაშორისო  გადამზიდავი  კომპანიის  „Camion-Group  2000“-ის  წარმომადგენლების მხრიდან  გამოთქმულ  სურვილს  დაასაქმონ  10  მძღოლი საქართველოდან  და  შესთავაზონ  მათ  ერთწლიანი  კონტრაქტების  გაფორმება, გაგრძელების  პერსპექტივით, აღნიშნული საკითხი საკუთარი კომპეტენციის ფარგლებში განიხილა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომისა და დასაქმების პოლიტიკის დეპარტამენტმა და გაცნობებთ შემდეგს:
პირველ რიგში გვინდა აღვნიშნოთ, რომ მივესალმებით უნგრული კომპანიის მხრიდან შემოთავაზებულ წინადადებას  და სურვილი გვაქვს მათთან საზღვარგარეთ დროებით ლეგალურად დასაქმების ხელშეწყობის კუთხით თანაშრომლობის.
თუმცა აქვე გვინდა აღვნიშნოთ, რომ საქართველოს საგარეო საქმეთა სამინისტროდან შემოსულ წერილში და წერილთან თანდართულ დანართებში არ არის საკმარისი ინფორმაცია შემდგომი ნაბიჯების გადასადგმელად. ასევე, ვინაიდან ამ ეტაპზე საქართველოსა და უნგრეთს შორის საზღვარგარეთ დროებით ლეგალურად დასაქმების (ცირკულარული მიგრაციის) სფეროში არ არის გაფორმებული ორმხრივი ხელშეკრულება, გვსურს უნგრულ კომპანიას ვთხოვოთ წარმოგვიდგინოს შემდეგი სახის ინფორმაცია:
· რა პროცედურები იქნება გასაველელი, რათა საქართველოს მოქალაქეებმა მოიპოვონ უნგრეთში ამ კონკრეტულ კომპანიაში მუშაობის უფლება;
· ვინ და როგორ უზრუნველყოფს საქართველოს მოქალაქეების შრომის და ზოგადად ადამიანის უფლებების დაცვას.
· ასევე, თუ შესაძლებელია გამოგვიგზავნოს შრომითი ხელშეკრულების ნიმუში.

პატივისცემით,
